
1.
Опис на состојбите во областа и дефинирање на проблемот

1.1
Опис на состојбите 
Со Законот за внатрешната пловидба се уредува внатрешната пловидба и безбедноста на пловидбата на внатрешните води на територијата на Република Македонија, условите и начиот на користењето, одржувањето и заштитата на пловните патишта, пристаништата, зимовниците, сидриштата и плажите, државна припадност, идентификација, упис и бришење на пловните објекти, екипаж на пловните објекти, постапување во случај на пловидбена незгода, вадење на потонати предмети, надлежноста на Капетанијата на пристаништата, вршењето надзор и други прашања од областа на внатрешната пловидба.
Во Законот за внатрешната пловидба, поглавие II Државна припадност, идентификација, упис и бришење на брод, пливачки објект и чамец е пропишано дека бродот  мора да има име или ознака и број од уписот во регистарот на бродови. 
Со Директива 2006/87/EЗ и Директива 2008/87/ЕЗ за измени на директивата 2006/87/ЕЗ на Европскиот парламент и Советот за утврдување на техничките правила за бродови во внатрешната пловидба, за бродовите во внатрешната пловидба е пропишано доделување европски единствен идентификациски број (ENI број). 
Во Законот за внатрешната пловидба е регулиран начинот на вршењето на превоз на патници и стоки по внатрешните пловни патишта, но извршено е само делумно имплементирање на прописите на Европската Унија кои се однесуваат на заедничката транспортна политика во внатрешната пловидба, при што се врши имплементирање на Директива 96/75/ЕЗ на Советот на ЕУ, Регулартива број 3921/91 на Советот на ЕУ И Регулатива број 1356/96 на советот на ЕУ.
1.2
Причини за проблемите кои се предмет на разгледување
Во Директива 2008/87/ЕЗ – Додаток III, за бродовите во внатрешната пловидба за Република Македонија е дефиниран бројот 560-569.  ENI бројот се состои од осум арапски бројки, а го доделува надлежниот орган на државата во која пловниот објект е запишан или државата во која е матичното пристаниште на бродот (член 2.18. од цитираната Директива). Со транспонирањето на цитираната директива, бродовите во внатрешната пловидба ќе го добиваат европасиот единствен идентификациски број.
Во Законот за внатрешната пловидба, делумно се регулирани односите и условите при вршењето на  превоз/транспорт на патници и стока на внатрешните пловни патишта. 
Услов, поврзан со транзицијата за сообраќај по внатрешните пловни патишта, кој произлегува од дадениот преоден период до влегувањето во сила на  Договорот за основање транспортна заедница е транспонирање на Директива 2006/87  Директива 96/75/ЕЗ, Регулатива 1356/96 и Регулатива 3921/91. 
Во овој закон дел од цитираните прописи (регулативи и директива) веќе се имплементирани во Законот за внатрешната пловидба, а нивно доимплементирање е предвидено и во Годишната програма за работа на Владата за 2017 година.

Со измените во Предлог законот за изменување и дополнување на Законот за внатрешната пловидба, се предвидува подобрување на дел одредбите во законот кои се однесуваат на идентификацијата на бродот,  превозот на патници и стока во внатрешните пловни патишта, како и се врши допрецизирање на дел од прекршочните одредби.
2. 
Цели на предлог регулативата
Цел на Предлог законот за изменување и дополнување на Законот за внатрешната пловидба е целосна идентификација на бродовите во внатрешната пловидба, остварување поголема безбедност во внатрешната пловидба, како и дорегулирање на односите меѓу превозниците и утврдување на условите при вршење на транспорт на патници и стока на внатрешните пловни патишта. 
Со целосно имплементирање на одредби од Директива 2006/87 и измената на истата со Директива 2008/87,  Директива 96/75/ЕЗ,  Регулатива 1356/96 и Регулатива 3921/91, ќе се изврши целосна идентификација на бродовите во внатрешната пловидба, ќе се унифицираат условите за вршење превоз во внатрешната пловидба и ќе се воспостави заедничката транспортна политика меѓу превозниците, со што ќе се оствари целта на овој Предлог на Закон за изменување и дополнување на Законот за внатрешната пловидба.

Воедно ќе се исполни и условот поврзан со транзицијата за сообраќај по внатрешните пловни патишта, кој произлегува од дадениот преоден период до влегувањето во сила на  Договорот за основање транспортна заедница. 

Со овој Предлог на Закон за изменување и дополнување од Законот за внатрешната пловидба исто така ќе се изврши и допрецизирање на дел од прекршочните одредби.
3.
Можни решенија (опции)

3.1
Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот закон. Ова не е прифатлива опција, бидејќи со нејзино одбирање нема да се постигне горенаведената цел.

3.2 Опис на можните решенија (опции) за решавање на проблемот
Со Предлог на Законот за изменување и дополнување на Законот за внатрешната пловидба ќе се овозможи остварување поголема безбедност во внатрешната пловидба, целосна идентификација на бродовите во внатрешната пловидба, како и дорегулирање на односите меѓу превозниците и утврдување на условите при вршење на трансорт на патници и стока на внатрешните пловни патишта.
Со овој предлог на закон целосно ќе се имплементираат напред наведените  прописи од законодавството на Европската унија а кои се однесуваат на заедничката транспортна политика во внатрешната пловидба.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија  - ИМА
Ќе се овозможи  воспоставување заедничка транспортна политика, која вклучува утврдување заеднички правила што се применуваат за пристап до пазарот на транспортот на стоки и патници по внатрешните пловни патишта.  Со воспоставување на унифицирани правила и обврски при вршењето превоз на стоки и патници, ќе се обезбеди соодветно функционирање на внатрешниот пазар на транспорт и обезбедување слобода при пружање  услуги за превоз во националниот и меѓународниот транспорт по внатрешните пловни патишта.
4.2         Фискални влијанија  - НЕМА
4.3
Социјални влијанија - ИМА

Унифицираност на условите во превозот во внатрешната пловидба за сите превозници на патници и стока во внатрешната пловидба.

4.4
Влијанија врз животната средина - НЕМА

 

4.5
Административни влијанија и трошоци  

а) трошоци за спроведување - НЕМА
б) трошоци за почитување на регулативата - НЕМА
5.
Консултации

5.1 Засегнати страни и начин на вклучување


Секретаријат за законодавство, Секретаријат за европски прашања, Министерство за финансии, Министерство за информатичко општество и администрација и Министерството за правда преку доставување на барања на мислења.
5.2
Преглед на добиените и вградените мислења 

5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)


Со овој предлог на закон целосно ќе се имплементираат напред наведените  прописи од законодавството на Европската унија а кои се однесуваат на заедничката транспортна политика во внатрешната пловидба, со што ќе се придонесе кон унифицирање на условите при превозот во внатрешната пловидба со европското законодавство, а се со цел воспоставување на заедничка транспортна политика.
6.2
Ризици во спроведувањето и примената на секое од можните решенија (опции)


НЕМА
6.3 Препорачано решение со образложение

 Решенијата содржани во овој предлог на закон, се со цел е да се изврши целосна идентификација на бродовите во внатрешната пловидба, подобрување односно унифицирање на условите кои се однесуваат на организирањето во вршењето на превоз на внатрешните пловни патишта со европското законодавство,  регулирање на односите меѓу превозниците и утврдување на условите при вршење на трансорт на патници и стока на внатрешните пловни патишта, како и допрецизирање на одредени прекршочни одредби од законот.

7.
Спроведување на препорачаното решение
7.1
Потреба од менување на закони и подзаконска регулатива во областа или други сродни области


Не
7.2
Потребни подзаконски акти и рок за нивно донесување


Нема
7.3
Органи на државната управа, државни органи и други органи надлежни за спроведување




Министерство за транспорт и врски и Капетанија на пристаништата.
7.4 Активности за обезбедување на ефикасно спроведување на предлогот на закон

Преку соодветно информирање на засегнатите страни.
8.
Следење и евалуација

8.1 Начин на следење на спроведувањето

Министерството за транспорт и врски и Капетанијата на пристаништата ќе бидат одговорни за следење на имплементацијата за законските решенија. 

8.2
Евалуација на ефектите од предлогот на закон и рокови 
По истекот на соодветен период од денот на неговата примена би можело да се даде соодветна евалуација на ефектите од примената на овој закон, кои би биле релевантен показател на ефектот на примена на одредбите од предлог на законот.
Изјава од министерот
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: 


                                                                                             ..................................................






                                               потпис на министерот 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:




                                                                                      ...........................................

потпис на министерот 
